
Uunga siunnersuut: Sumiiffinni nunami aalajangersimasuni takornariartitsinermut 

akuersissuteqartarnissaq pillugu Inatsisartut inatsisaat nr. 19, 3. december 2012-

imeersup allanngortinnissaa pillugu Inatsisartut inatsisaat nr. xx, xx.xxx-imeersoq 

(Inatsisip atorfissaa sukisaarsaatigalugu aalisartitsinermik ilaneqassaaq.) 

 

§ 1 

 

Sumiiffinni nunami aalajangersimasuni takornariartitsinermut akuersissuteqartarnissaq 

pillugu Inatsisartut inatsisaat nr. 19, 3. december 2012-imeersuni makku 

allanngortinneqassapput: 

 

1. § 1, imm. 2 atorunnaassaaq. 

 

§ 2 

 

Inatsisartut inatsisaat atuutsinneqalissaaq ulloq 1. juli 2014. 

    Imm. 2. Sukisaarsaatigalugu aalisartunik aalisartitsinermut akuersissuteqartarneq pillugu 

Inatsisartut inatsisaat nr. 20, 22. november 2011-meersoq atorunnaarsinneqassaaq. 

 

 

Namminersorlutik Oqartussat, xx.yy 2014 

 

 

 

Aleqa Hammond 

Siunnersuummut oqaaseqaatit 


 


Oqaaseqaatit nalinginnaasut 


 


1. Aallaqqaasiut 


Sumiiffinni nunami aalajangersimasuni takornariartitsinermut akuersissuteqartarnissaq pil-


lugu Inatsisartut inatsisaat nr. 19, 3. december 2012-imeersoq 1. januar 2013-imi atuutsin-


neqalerpoq. Kalaallit Nunaanni takornariartitsinermik inuussutissarsiutip ineriartortinnissaa-


nut ilapittuinissamik inatsit siunertaqarpoq, kalaallillu takornarianut tunisassiaasa tuninerisa 


siuarsarnerisigut inuiaqatigiinni siuarsaanermik pilersitseqataassalluni. 


 


Inatsisartut inatsisaat sukisaarsaatigalugu aalisartarnermut akuersissutit nalunaarutiginissaan-


nut atuuffeqanngilaq, Sukisaarsaatigalugu aalisartunik aalisartitsinermut akuersissuteqar-


tarneq pillugu Inatsisartut inatsisaat nr. 20, 22. november 2011-meersoq inatsisartut 


inatsisaanni ilaatinneqanngimmat. 


 


Takornariartitsinermik inuussutissarsiummi akuersissutinik najoqqutassiisunik marlunnik 


inatsiseqarnissaq tulluartuunngilaq. Ilassutaasutut allaffissornermik pilersitsivoq, sulianik 


isumaginnittartutut Naalakkersuisoqarfiit assigiinngitsut marluummata. 


 


Malittarisassiat amerlanerit atortussiat qinnuteqartut paasiniaaffigisassaat amerlisippai, qin-


nuteqarnermullu ingerlassassat assigiinngitsut malinneqartussaallutik. Saniatigut su-


kisaarsaatigalugu aalisarnermut akuersissummik, aammalu takornariaqarnermi tunisassiamut 


allamut akuersissummik piginnittoq oqartussaasunut assigiinngitsunut marlunnut attaveqarta-


riaqarnera tulluartuunngilaq. Ataatsimik saaffiginnittarfeqarnermik tunngaveqarnissaq akuer-


sissummik piginnittumut tulluartuuvoq, taamaalilluni takornariartitsinermik inuussutissarsi-


utinut akuersissuteqartarnerup iluani suliamik isumaginninnermik Namminersorlutik Oqartus-


sani taamaallaat ataasiinnarmik naalakkersuisoqarfik akisussaaffeqassalluni. 


 


Takornariartitsinermut najoqqutassaq sukisaarsaatigalugu aalisartitsisarnermik takornariartit-


sinermilu tunisassiamik allamik ataqatigiissitsinermik tunngaveqassappat akuersissutitut 


nalunaarutigisanut taakkununnga marlunnut akuersissutit sivisussusaanni ataqatigiit-


toqanngippat inuussutissarsiutip sinaakkutitut atugassarisaanut ineriartorsinnaaffiinullu ajo-


qutaassaaq. 

Sukisaarsaatigalugu aalisartunik aalisartitsinermut akuersissutit pillugit inatsisartut 


inatsisaannik atorunnaarsitsineq, taamaalillunilu inatsisinik katersuutsitsisoqarneq neqerooru-


tinut atugassiat suliarinerinut, qinnuteqaateqarnermut ingerlattakkamut, qinnuteqaatit naliliif-


figinerinut, akuersissummillu piginnittumik toqqartuinermut, kiisalu suliassaqarfimmi sulia-


nik isumaginninnermik aqutsinermillu nalinginnaasumik pitsanngorsaanermik assigiiaartumik 


ingerlatsisarfissamik pilersitsissaaq. 


 


Neqeroorutinut atugassiat suliarinernik akuersissummillu piginnittumik toqqartuinermut ata-


tillugu naalakkersuisoqarfiit pingaarutillit tusarniaaffigineqarlutillu ilanngunneqassapput, 


ilanngullugu ingammik sukisaarsaatigalugu aalisartunut aalisartitsinermut akuersissutinut 


atatillugu Aalisarnermut, Piniarnermut Nunalerinermullu Naalakkersuisoqarfik. 


 


2. Siunnersuummut immikkoortut pingaarnerit 


Siunnersuutip matuma takornariartitsinermik suliassaqarfimmi taamaallaat ataasiinnarmik 


akuersissuteqartarnermut inatsiseqalersillugu Sukisaarsaatigalugu aalisartunik aalisartitsiner-


mut akuersissuteqartarneq pillugu Inatsisartut inatsisaat nr. 20, 22. november 2011-meersoq 


atorunnaarsippaa. Taamaalillutik eqalunnik sukisaarsaatigalugu aalisarnermut akuersissutit 


pillugit qinnuteqaatit Kalaallit Nunaanni takornariartitsinermi sulianut qinnuteqaatit sinnerisut 


Sumiiffinni nunami aalajangersimasuni takornariartitsinermut akuersissuteqartarnissaq pil-


lugu Inatsisartut inatsisaat nr. 19, 3. december 2012-imeersoq malillugu suliarineqartassapput. 


 


Tamatuma malittarisassiat pisariillisaaviginissaat isumannaassavaa, aammalu kommuninut 


takornariartitsinermillu suliaqartunut annertunerusumik paasiuminarsisillugit. Taamatuttaaq 


eqalunnik sukisaarsaatigalugu aalisartarnermut akuersissuteqarnermut, kiisalu takornariartit-


sinermi tunisassianut allanut akuersissuteqarnermut tunngaveqartumik ataqatigiissumik 


najoqqutassiornissamut periarfissiissaaq. 


 


3. Aningaasarsiornermi allaffissornikkullu pisortanut kingunerisassat 


Pisortanut aningaasarsiornermi allaffissornikkullu siunnersuut aallaaviatigut kingunerisas-


saqanngitsoq naatsorsuutigineqarpoq, takornariartitsinermilli inuussutissarsiorfiusumi akuer-


sissutit annikinnerusumik allaffissorfigisalernissaanik nassataqassaaq. 

4. Suliffeqarfiutilinnut aningaasarsiornikkut allaffissornikkullu kingunerisassat 


Allannguutissatut siunnersuut suliffeqarfiutilinnut sinaakkutissatut atugassarisanik pitsaarne-


rusunik isumannaarissaaq, malittarisassiat ikinnerulissammata, assigiiaarnerusumik sulianik 


isumaginnittarneq isumannaarneqassammat, kiisalu takornariartitsinermik suliffeqarfinnut 


suliaqartartunullu annertunerusumik paasiuminarsisitsinermik pilersitsisoqassammat. 


Taamaalilluni allannguutip suliffeqarfiutilinnut aningaasarsiornikkut allaffissornikkullu pit-


saasumik kingunerisassaqassasoq naliliiffigineqarpoq. 


 


5. Avatangiisinut, pinngortitamut innuttaasullu peqqissusiinut kingunerisassat 


Siunnersuut avatangiisinut, pinngortitamut innuttaasullu peqqissusiinut kingunerisassaqas-


sanngitsoq naatsorsuutigineqarpoq. 


 


Sumiiffinni nunami aalajangersimasuni takornariartitsinermut akuersissuteqartarnissaq pil-


lugu Inatsisartut inatsisaat nr. 19, 3. december 2012-imeersumi § 24-mi aalajangersarneqar-


poq takornarianut tunisassiat neqeroorutiginerini, tuninerini tunniunnerinilu isumanaallisaa-


nermut peqqissutimullu ajoqutaanngitsumik akisussaassuseqartumillu ingerlatsisoqassasoq. 


 


6. Innuttaasunut kingunerisassat 


Siunnersuut innuttaasunut kinguneqassanngitsoq naatsorsuutigineqarpoq. Innuttaasunut suli 


aallaaniarsinnaatitaasoqassaaq, aalisartoqarsinnaatitaasoqassaaq qimussertoqarsinnaati-


taasoqassaaq, kiisalu pinngortitamiisinnaatitaasoqarluni tamakkununnga malittarisassat nalin-


ginnaasut malillugit suliaqartoqarsinnaalluni, naak sumiiffik pineqartoq ingerlatarlu 


pineqartoq akuersissuteqarnissamut piumasaqaammut ilaagaluartoq. 


 


7. Kingunerisassat allat pingaaruteqartut 


Siunnersuut allanik pingaaruteqartunik kingunerisassaqassanngitsoq naatsorsuutigineqarpoq. 


 


8. Oqartussanik kattuffinnillu il.il. tusarniaaneq 


Siunnersuut piffissami 4. december 2013-imit 6. januar 2014-imut Namminersorlutik Oqar-


tussat tusarniaassutinik nittartagaaniissimavoq. 


 


Aammalu siunnersuut makkununnga tusarniaaffigisassanut toqqaannartumik nassiun-


neqarsimavoq: 


Aningaasaqarnermut Nunamullu Namminermut Naalakkersuisoqarfik, Aalisarnermut, Piniar-


nermut Nunalerinermullu Naalakkersuisoqarfik, Avatangiisinut Pinngortitamullu Naalak-


kersuisoqarfik, Ineqarnermut Naalakkersuisoqarfik, KANUKOKA, Kalaallit Nunaanni Suli-


sitsisut Peqatigiiffiat, KNAPK, SIK, ICC, Kommuneqarfik Sermersooq, Kommune Kujalleq, 


Qaasuitsup Kommunia, Qeqqata Kommunia, Grenland Business, Visit Greenland, Sermer-


sooq Erhvervsråd, Qeqqata Erhvervsråd. 

Makkunanit tusarniaanermut akissutit pissarsiarineqarput: Aalisarnermut, Piniarnermut Nuna-


lerinermullu Naalakkersuisoqarfik, Aningaasaqarnermut Nunamullu Namminermut Naalak-


kersuisoqarfik, Kommuneqarfik Sermersooq, KNAPK, GA, Greenland Venture, Pisortaq, 


ICC. 


 


Tulliuttumi tusarniaanermut akissutit, aammalu tusarniaanerup nalaani allannguutissatut siun-


nersuutit takkussimasut misissorneqarput. Akissutit naqinnernik uingasunik nalunaarsukkat 


taamaallaat pingaarnersiuilluni naliliineq tunngavigalugu pingaarnersiorneqarlutik is-


suarneqarneri oqaatigineqassaaq. 


 


Tusarniaanermut akissutit tamarmik tamakkiisutut Inatsisartuni ataatsimiititaliamut suliarin-


nittuusumut ilanngullugit nassiunneqarput. 


 


Aalisarnermut, Piniarnermut Nunalerinermullu Naalakkersuisoqarfiup nalunaarpaa: ”Inuussu-


tissarsiornermut Naalakkersuisoqarfik takornariartitsinermut akuersissuteqartarnermut inatsi-


sikkut eqalunnik sukisaarsaatigalugu aalisarnermut akuersissuteqartarneq pillugu 


inatsisaatitsinnik tamaat isigalugu assiliisimanerat, aammalu takornariartitsinermut akuersis-


suteqartarnerup ataani sukisaarsaatigalugu aalisarnermik tigorusutaqarusulernerat nuan-


naarutigaarput.” 


 


Kommuneqarfik Sermersuup oqaatigaa, Naalakkersuisoqarfimmi ataatsimi akuersissuteqart-


arnermut inatsisaasut katersorneqarnerat iluarinartoq. Inatsisartut inatsisaat nr.20, 22. no-


vember 2011-meersumi kapitalit 3 aamma 4-p atoqqiinnarneqarnissaat Sermersuup 


kissaatigai. 


 


Sumiiffinni nunami aalajangersimasuni takornariartitsinermut akuersissuteqartarnissaq pil-


lugu Inatsisartut inatsisaat nr. 19, 3. december 2012-imeersoq Kalaallit Nunaanni takornariar-


titsinermik suliffeqarfiusut qanimut suleqatigalugit suliarineqarpoq. Tassunga atatillugu su-


kisaarsaatigalugu aalisarnermik inatsit aamma atuutsinneqassappat immikkut ittunik pis-


suseqartoqarneranik uparuaasoqanngilaq. Taamatullu Aalisarnermut, Piniarnermut Nunaleri-


nermullu Naalakkersuisoqarfimmit tusarniaanermut akissutaasoq innersuussutigineqarpoq. 


Taamaattumik siunnersuut allannguuteqarnissamut tunngavissiisimanngilaq. 


 


Akuersissutinut atasuusutut akiliinissamut piumasaqaatinik sorlernik immikkut ittumik allas-


simasoqartariaqartoq Kommuneqarfik Sermersuup nalunaarpaa. 


 


Akiliinissamut piumasaqaatit inatsimmi atuuttumi allassimasutut najoqqutassat assigiinngitsut 


aallaavigalugit aalajangerneqartassapput. Ataasiakkaartitanik naliliinissaq pinnagu akinik aa-


lajangersaanissap tulluartuunnginnera nalilerneqarpoq. 

Suliat naalakkersuisoqarfimmi ataatsimi suliarineqarsinnaammata sullissinerup sukkaneru-


sumik ingerlanneqarsinnaanera takusinnaanerannik Kangaamiuni Aalisartut aamma Pinia-


rtut Peqatigiiffiat sinnerlugu KNAPK akissummik ingerlatitseqqippoq. 


 


Aalajangiisartumi ataatsimi akuersissuteqartarnerit pillugit inatsisigititat tamarmik inissin-


neqassammata, tassuunakkullu qinnuteqaatinik suliarinninnermik siuarsaassagunarnera pis-


sutigalugit inatsisissatut siunnersuut eqqortutut suliaanera Pisortap nalunaarpaa. 


 


Naalakkersuisoqarfik aalisarfinnik piniarfinnillu pisinnaatitaaffeqartunik, immikkut ilisi-


masaqartuusunik, aamma sulianut assigiinngitsunut ilanngutissallugit pingaaruteqarsin-


naasunik qanimut attaveqarfeqartuummat tamanna ICC’p isumaa naapertorlugu Aalisarner-


mut, Piniarnermut Nunalerinermullu Naalakkersuisoqarfiup ataaniittariaqartoq ICC’p 


oqaatigaa. 


 


Siunnersuummut, Inuussutissarsiornermut, Aatsitassaqarnermut Suliffeqarnermullu Naalak-


kersuisoqarfimmi takornariartitsinermi akuersissutinik tamarmiusunik katersuisumut Aalisar-


nermut, Piniarnermut Nunalerinermullu Naalakkersuisoqarfik tamakkiisumik taper-


sersuisimavoq. 


 


Pissutsit tamakku pillugit ICC nalunaarummik suliaqartitsisimavoq. ”Ileqqut malillugit 


pisinnaatitaaffiit pineqaraangata kalaallit tamarmiullutik pisinnaatitaaffiinik illersuisussamik 


pingaarnerutitatut inatsiseqartitsinerup pigineqarnerata sianigeqquneqarnissaa” ICC’mut 


ilungersuutaavoq. 


 


Nunatsinni pinngortitamiissinnaallunilu aalisarsinnaaneranut piniarsinnaaneranullu kalaallip 


nalinginnaasup pisinnaatitaaffigisaanut siunnersuut attuumassuteqartuunngilaq. Siunnersuut 


taamaallaat takornariartitsinermut atatitanut attuumassuteqartuuvoq. 

Inatsisissatut siunnersuutip aalajangersagaanut ataasiakkaanut oqaaseqaatit 


 


§ 1-imut 


 


Nr. 1-imut 


Inatsisip atugaqarfiuneranik killilersuissut siunnersuutip § 1, nr. 1-iata imatut atorun-


naarsippaa sukisaarsaatigalugu aalisarnermut akuersissuteqartarneq pillugu inatsisartut 


inatsisaat inatsimmit atuutsitaannginnera piujunnaarsillugu. Takornariartitsisarnermi akuersis-


suteqartarfittut suliassaqarfiup tamarmiusup inatsimmi ataatsimiisinnissaa siunertaavoq. 


Tamatuma kingornatigut sukisaarsaatigalugu aalisarnermik akuersissuteqartarneq pillugu 


inatsisartut inatsisaa atorunnaarsinneqarmat inatsisartut inatsisaanni atugaqarfiunermut kil-


lersuisunik peqarunnaassaaq. 


 


§ 2-mut 


 


Aalajangersagaq siunnersuutip atuutsilerfissaatut piffissamut tunngasuuvoq, aammalu su-


kisaarsaatigalugu aalisarnermut akuersissuteqartarneq pillugu inatsisartut inatsisaata atorun-


naarsinneqarfissatut piffissamut tunngasuulluni. 


 


Inatsisip 1. juli 2014-imi atuutsilernissaa siunnersuutigineqarpoq, aammalu sukisaarsaati-


galugu aalisarnermut akuersissuteqartarneq pillugu inatsisartut inatsisaata atorunnaarsinnera 


piffissami tassani aamma pissasoq siunnersuutigineqarluni. 


 





